
				এই পাতাটির মুদ্রণ সংশোধন করা প্রয়োজন। 

তেছে, গাত্র রোমাঞ্চিত হইতেছে, চৰ্ম্ম দগ্ধ হইতেছে, যখন দেখিবে তুমি কিছুতেই স্থির হইতে পারিতেছ না, মন ঘূর্ণিত হইতেছে, কৰ্ম্ম করিবার অস্ত্ৰ হস্ত হইতে খসিয়া পড়িতেছে, তখন জানিও এই তীব্ৰ জ্বালার উপশমের সময় আসিয়াছে। বিষাদ যোগ সিদ্ধি হইয়াছে। অন্য কেহ। তোমার বিষাদ দূর করিতে আসিতেছে।
এক রাজপুত্ৰ এখনও ষোড়শ বর্ষ পূৰ্ণ হয় নাই। শরীর সবল রোগশূন্য, রূপ মনোভিরাম, সম্পত্তি সসাগর। ধারণী লইয়া, বিদ্যাশিক্ষা সম্পূর্ণ হইয়াছে, অস্ত্র শিক্ষা শেষ হইয়াছে, বিদ্যার অপরোক্ষানুভূতি জন্য বহু দেশ বহুরাজ্য, বহু পুণ্যভূমি, বহু তীর্থ দৰ্শন হইয়াছে, বহু প্রকার মনুষ্য-পণ্ডিত মূখ, সুখী দুঃখী, ধনী দরিদ্র, রোগী নিরোগী, স্বালোক বালক, সুরূপ কৃরূপ সমস্তই দেখা হইয়াছে-এই রাজপুত্ৰ সাঁচসা বিষাদগ্ৰস্ত হইলেন । মানবজাতির হাহাকার চিত্ত ব্যাকুল করিয়া তুলিল। প্ৰতি মানবের অভাব দেখিয়া, প্ৰতি নরনারার অভাব বুঝিয়া, মৃত্যুর নির্দয় ক্রীড়া দেখিয়া, জগতের নিত্য হাহাকার শুনিয়া, বিষাদ আসিল । রাজপুত্ৰ কিছুতেই সুখ পাইলেন না। বিষাদ গ্রস্তের বাক্যালাপ কোথায় ? রাজপুত্ৰ একান্তে বিষাদ যোগ অভ্যাস করিতে লাগিলেন। কোন কৰ্ম্মই ভাল লাগে না, আহারে রুচি হয় না, নিদ্রা কখন হয়, কখন হয় না, কোন কিছুই দেখিতে সাধ নাই, কাহারও সহিত আমোদ আহলাদে রুচি নাই, নিত্য নৈমিত্তিক কৰ্ম্ম কখন হয়। কখন হয় না, সৰ্ব্বদা নির্জনে থাকেন, সর্বদা চিন্তা করেন কোথা হইতে এই শোক জগৎকে আক্রমণ করিল, কিরূপে ইহার শাস্তি হয় ; কেন মনুম্ব্যের এই দুঃখ ; জগতের কিছুই ত স্থায়ী হয় না, তথাপি অস্থায়ী বিষয়কে স্থায়ী করিতে মানুষ এ উন্মত্ত চেষ্টা কেন করে ? পুনঃ পুনঃ প্ৰতারিত হয় আবার প্রতারণা জালে পড়ে ; কে এইরূপ প্ৰতারণা করিতেছে, কে আমি, এই জগৎ কি, কোথা হইতে

				 এই পাতা শেষ সম্পাদিত হয়েছে ২২:৩২টার সময়, ২৪ সেপ্টেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








